
美原縣東北隅神泉者，雖無樹石森深之致，而有豁險清泠之異。韋子蓋嚐倦簿領，泆塵

冥，爰命丞太原王公、主簿平陽賈公、尉南陽張公釋事以遊焉，喟然而歎曰：陵穀之變

雖窮，造化之功何檢？有窮則適變，無檢則忘功：所以物效其奇，事冥其契。嗟虖！恨

不得列之玉檻。潄以瓊漿，勝負無私，流俗所忿。徒觀其色潔，其味美，起自文明首秋，

時則垂拱元夏，隤祥應運，非醴泉歟？不然，何明祈雜（闕一字）降福蚃，而幽通這若

此也？澗形如規，四望若掃，平地可深百許尺，東西延袤七八十尺。下積員泉，（闕一

字）渟鏡澈，莫測其底。南流出界，雖雲漢昭回，而滲漉無端，則所謂上善利物，穀神

不死。豈虯龍窟宅，靈仟福祐，懷清佇俊，抱逸尋幽者乎？躋顥氣而瑩襟情，疏元流而

屏喧濁，忘歸淡定，盍賦詩雲。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

